
Meraih Keberkatan Dua Bulan yang Mulia

(17 Februari 2023M / 26 Rejab 1444H)

SIDANG JUMAAT YANG DIKASIHI ALLAH,

Khatib berpesan kepada diri sendiri serta para jemaah sekalian,
bertakwalah sekalian kamu kepada Allah dengan sebenar-benar takwa. Dan
janganlah kamu mati melainkan dalam keadaan Islam. Pada masa yang
sama, marilah kita tingkatkan ketakwaan kepada Allah dengan melakukan
segala suruhan-Nya dan menjauhi segala yang ditegah-Nya. Mudah-
mudahan dengan asbab ketaatan dan ketakwaan kita kepada Allah

é\:ﬁ}ﬂ:& segala bala dan ujian yang diberikan pada waktu dan ketika ini
akan segera diangkat oleh Allah.

Sebelum melanjutkan bicara, suka khatib memberi peringatan. Marilah
kita tinggalkan perkara lagha yang bertentangan dengan sunnah serta adab,
laitu tindakan yang memesongkan perhatian daripada mendengar khutbah
dan isi kandungannya. Ini termasuklah perbuatan berbual-bual, tidur dengan
sengaja, bermain telefon bimbit dan menggerakkan tabung kutipan Jumaat.
Mimbar pada hari ini akan membicarakan khutbah bertajuk: “Meraih
Keberkatan Dua bulan Yang Mulia.”

SIDANG JUMAAT YANG DIHORMATI SEKALIAN,

Pada hari ini, tanpa sedar kita sudah memasuki hari-hari yang terakhir
di dalam bulan Rejab dan akan menjelang pula bulan Sya’aban. Dengan
kehadiran dua bulan ini, maka sudah pastinya kita akan tertunggu-tunggu
dengan sinar kedatangan Ramadhan yang merupakan suatu rahmat bagi

kita semua umat Nabi Muhammad Jzsafesifie.

Dalam bulan Rejab, terdapat pelbagai peristiwva penting antaranya
peristiwa Israk dan Mikraj. Israk bererti perjalanan Nabi ;Lfajgjéﬁﬁfa di waktu
malam dengan menaiki Burag dari Masjidil Haram ke Masjidil Agsa di
Palestin. Seterusnya diikuti dengan Mikraj pula merujuk kepada peristiwa
Rasulullah ;kjg:jéﬁﬁfa di bawa naik ke tujuh lapisan langit sehinggalah ke
Sidratul Muntaha.

Saban tahun apabila tibanya bulan Rejab, umat Islam di seluruh dunia
pastinya akan mengadakan majlis sambutan peristiwa Isra’ wal Mikraj, bagi
memperingati salah satu peristiwa agung yang menjadi mukjizat Rasulullah

Peristiwa ini telah diabadikan oleh Allah JG5,%\s:% dalam Al Quran
sebagaimana firman-Nya dalam surah Al-Isra’ ayat 1:

Maksudnya: “Maha Suci Allah yang telah menjalankan hamba (Muhammad)
pada malam hari dari Masjidil Haram (di Mekah) ke Masjidil Agsa (di
Palestin), yang Kami berkati sekeliling, untuk memperlihatkan kepadanya
tanda-tanda (Kekuasaan Dan Kebesaran) Kami. Sesungguhnya Allah jualah
yang Maha Mendengar, lagi Maha Mengetahui.”

Melalui peristiwva Isra’ wal Mikraj juga, baginda Rasulullah

%jgﬂéﬁﬁfe telah menyaksikan tanda-tanda kebesaran dan kekuasaan

Allah é@f}ﬁ\;&i Kemuncak peristiwa inilah Allah telah menfardhukan solat
lima waktu kepada umat Islam. Begitu pentingnya perintah solat ini sehingga
Allah é\;f;%\;&fa memberikan perintah secara langsung kepada Nabi
f\.ﬁjg;f!éﬁﬁfa bukan hanya melalui Malaikat Jibril "-)/Lﬁl.éé seperti perintah
puasa, zakat dan haji. Oleh itu mestilah diingat, bahawa meninggalkan solat

fardhu lima waktu dengan sengaja itu hukumnya adalah berdosa besar.
Firman Allah dalam surah Al-Muddasir ayat 38-43:

Maksudnya: “Tiap-tiap diri terikat, tidak terlepas daripada (balasan buruk)
yang dikerjakan kecuali golongan kanan (mereka ditempatkan) di dalam

2023p $)land Bl dulas
5|Page



&

syurga (yang penuh nikmat) mereka bertanya-tanya tentang (tempat tinggal)
orang-orang yang bersalah, mereka berkata): Apakah yang menyebabkan
kamu masuk ke dalam neraka? Orang-orang yang bersalah itu menjawab:
Kami tidak termasuk dalam kumpulan orang-orang yang mengerjakan solat.”

SIDANG JUMAAT YANG DIRAHMATI ALLAH Q5

Antara intipati ayat 36 surah At-Taubah di permulaan khutbah adalah
berkenaan kemuliaan 4 bulan yang dikenali sebagai bulan-bulan haram,
antaranya adalah bulan Rejab. Salah satu daripada empat bulan selain
bulan Zulkaedah, Zulhijjah dan juga Muharram. la dinamakan bulan Rejab
kerana mereka mengagungkan bulan ini di zaman jahiliah dengan
meninggalkan peperangan padanya. Perkara ini dijelaskan di dalam sebuah

hadis sahih yang diriwayatkan oleh Abi Bakar {&fs, bahawa Nabi

Maksudnya: “Waktu berputar sebagaimana keadaannya ketika Allah
J&4l52 menciptakan langit dan bumi. Satu tahun terdiri daripada dua

belas bulan, daripadanya terdapat empat bulan haram (suci) iaitu tiga
daripadanya mengikut turutan iaitu Zulkaedah, Zulhijjah dan Muharram dan
yang keempat adalah Rejab terletak antara Jamadil Akhir dan Sya’aban.”

Menurut pandangan Ibnu Abbas: “Setiap kezaliman yang dilakukan di
dalam bulan-bulan haram ini, dosanya adalah lebih besar berbanding bulan-
bulan lain. Begitu juga, amal soleh yang dilakukan adalah lebih besar
(pahala) berbanding bulan-bulan yang lain.”

Justeru, marilah sama-sama kita memanfaatkan sebaik mungkin
nikmat usia yang diberikan oleh Allah é\z_’;{\;& di dunia ini dengan

melakukan amal ibadah terutamanya dibulan Rejab ini kerana ganjaran yang
besar. Mudah-mudahan momentum ini akan berterusan sehingga kita
memasuki bulan Syaaban dan Ramadhan.

SIDANG JUMAAT YANG DIRAHMATI OLEH ALLAH,

Selain bulan Rejab, bulan Sya’aban juga mempunyai keistimewaan
yang tersendiri. Berdasarkan sebuah hadis yang diriwayatkan daripada

s> 398, ~

Imam An-Nasai, daripada Usamah bin Zaid £&d\s<,, beliau berkata: Wahai

Rasulullah, aku tidak pernah melihat engkau berpuasa dalam satu bulan
sebagaimana engkau berpuasa di dalam bulan Syaaban. Nabi

B[ bersabda:

Maksudnya: “ltu adalah bulan yang mana manusia sering lalai akannya iaitu
bulan yang berada di antara Rejab dan Ramadhan. Bulan tersebut adalah
bulan yang diangkat amalan-amalan kepada Rabbil’alamin (Allah

J@i’ﬁw), maka aku suka ketika amalanku diangkat dalam keadaan aku
sedang berpuasa.”

Amatlah rugi sekiranya kita tidak memanfaatkan dua bulan yang mulia
ini dengan melakukan ibadah dan sebagai persediaan awal sebelum
memasuki bulan Ramadhan. Begitu besar ganjaran yang terdapat di dalam
bulan ini sehinggakan terdapat doa yang diamalkan dan diriwayatkan oleh

§ L a7

Anas bin Malik A.cég;ej bahawa Nabi f\ﬁjyj&ﬁﬁé apabila masuknya bulan
Rejab, baginda bersabda:

Maksudnya: “Ya Allah, Engkau berkatilah kepada kami pada bulan Rejab
dan Sya’aban dan Kau berkatilah kepada kami pada bulan Ramadhan.”

(Hadis Riwayat Imam Ahmad)
MUSLIMIN YANG DIMULIAKAN ALLAH,

Marilah kita bersama-sama menghayati intipati daripada khutbah yang
dibacakan tadi iaitu:

Pertama: Marilah kita merebut sebanyak mungkin peluang di dalam bulan
Rejab dan Sya’aban dengan melakukan pelbagai ibadah wajib dan sunat.

Kedua: Peristiwa Israk dan Mikraj yang berlaku pada bulan Rejab
mempunyai banyak hikmah dan pengajaran buat manusia.

Ketiga: Gunakan kesempatan di bulan Rejab dan Sya'aban untuk
melakukan persediaan bagi meraih kemuncak ibadah di bulan Ramadhan.

e

Firman Allah é\;f;ﬁs\;{..fa dalam Surah Al-Bagarah ayat 21:

Maksudnya: “Wahai sekalian manusia, beribadahlah kepadaTuhan kamu
yang telah menciptakan kamu dan orang-orang yang terdahulu sebelum
kamu, supaya kamu (menjadi orang-orang yang) bertakwa.”

Kebawah Duli Yang Maha Mulia Seri Paduka Baginda Yang di-Pertuan
Agong, Al-Sultan Abdullah Ri’ayatuddin Al-Mustafa Billah Shah lbni
Almarhum Sultan Haji Ahmad Shah Al-Musta’in Billah dan Kebawah Duli
Yang Maha Mulia Seri Paduka Baginda Raja Permaisuri Agong, Tunku
Hajah Azizah Aminah Maimunah Iskandariah Binti Almarhum Al-
Mutawakkil Alallah Sultan Iskandar Al-Haj;

Tuan Yang Terutama, Tun Dato’ Seri Utama Ahmad Fuzi Bin Haji Abdul

Razak, Yang di-Pertua Negeri Pulau Pinang.

Ya Allah! Dengan sifat-Mu yang Maha Pemurah dan Maha Mendengar,
jadikanlah kami dan keturunan kami orang-orang yang istigamah
mendirikan solat secara berjemaah serta mengeluarkan zakat dan
melaksanakan waqaf melalui agensi milik penuh Majlis Agama Islam
Negeri Pulau Pinang (MAINPP) iaitu Zakat Pulau Pinang (ZPP) dan Wakaf
Pulau Pinang (WPP). Semoga sumbangan 10% daripada hasil kutipan
Tabung Jumaat mingguan dari setiap masjid kepada Tabung Wakaf yang
telah ditubuhkan, menjadi saham yang berkekalan manfaatnya, di dunia
dan akhirat.

Ya Allah! Berilah petunjuk-Mu kepada kami dan pemimpin-pemimpin
kami untuk memberikan khidmat bakti yang terbaik kepada agama,
bangsa dan negara. Ya Allah! Kuatkan iman kami agar dapat
menghindari perbuatan khianat, salah guna kuasa dan harta, memberi
atau menerima rasuah dan segala perbuatan durjana yang merosakkan
kepentingan agama, masyarakat dan negara. Jauhkan kami dari
tergolong dalam kalangan orang-orang yang mengabaikan
tanggungjawab yang telah diamanahkan.

